Smrt strančenju – sloboda narodu
I da nije samo po sebi ružno, svako »fakturisanje« zasluga - u ovoj fazi borbe, i u ovakvom stanju u kakvom jesmo - direktno ugrožava naše odbrambene sposobnosti
Ne prođe izgleda niti jedna jedina hefta (nedjelja, sedmica, tjedan — sve same lijepe bosanske riječi) a da se u Sarajevu « ne dogodi kakav politički skup, jal' osnutak kakve nove političke grupacije, sa koga se u javnost ne pošalje alarmantna poruka o neophodnosti momentanog ustanovljenja PATRIOTSKOGA FRONTA. U svim se varijantama pojmu »Patriotskoga fronta« podrazumijeva okupljanje u jedinstven politički blok svih onih društvenih snaga i subjekata čiji je cilj postojanja i — slobodna i samostalna država Bosna i Hercegovina. Strateška zamisao je jasna: u takvom frontu ne bi mog'o biti mjesta niti jednoj političkoj organizaciji(a, bogami, ni pojedincu) čiji su »mozak« i »srce« izvan naše domovine. Ma koliko subjektivno ovdašnje jake političke partije sa duhovnim sjedištem u Beogradu ili  Zagrebu, s takvim Patriotskim frontom sućeljenje— postale bi objektivno marginalne. Zamisao ko zamisao — može biti čarobni štapić, a može i — pupa hava, što veli narod. O tom—potom, ako ne bude kasno, i ako već nije kasno. 

Šta je, medutim, karakteristično za sve te skupove, bez iznimke? Na njima nema SDA, i što se SDA tiče, ona ih ignoriše. Ne možemo znati stvari »iznutra«, ali ono što se »spolja« vidi kazuje kako je, s jedne strane, debelo zadeverana praktičnim poslovima uprave i vlasti, a sa druge strane ništa manje uposle'na »fakturisanjem« stvarnih i tobožnjih zasluga u bosanskom odbrambenom ratu. (Otuda i onaj lijepi, ali strahovito preuranjeni tv—spot o Patriotskoj ligi koja je »prva krenula«, itd. Neka o tome »prva krenula« upitaju momke iz formacija »Bosna«, ili Kerimove momke...) I da nije samo po sebi ružno, svako »fakturisanje« zasluga —  u ovoj fazi borbe, i u ovakvom stanju u kakvom jesmo — direktno ugrožava naše odbrambene sposobnosii. Suština je, međutim, sljedeća: bez SDA, kakva je da je, PATRIOTSKOGA FRONTA nema. I desetina marginalnih političkih subjekata — dok svako za se travu pase — sve želeći dobro narodu i domovini, zapravo »usitnjava« i parcijalizira ono što bi trebalo da bude sveopšti narodni PATRIOTSKI FRONT. Ali, da se ne shvati krivo: nije ovo poziv njima da pristupe stranci SDA, nego poziv stranci SDA da se radikalno transformiše u Patriotski front. Makar koliko nju, kao stranku, koštalo, idejno, kadrovski, organizaciono.
Smrt strančarenju - sloboda narodu
Što je u životu političkih partija strančarenje, u našim pojedinačnim životima i slučajevima jeste — sebićarenje. Više od godinu dana izbjegavam da javno progovorim koju riječ o ovdašnjim folirantima i đubradima (jer i đubre je nekome sin, mati i otac), koji svoju »lojalnost«Bosni i »ograđivanje« od nacističkog genocidnog srbijanskog agresora formulišu »oštrim« sintagmama o vandalizmu s brd u«'tobože» ludom vremenu «u kome živimo. da četnik uđe u Sarajevo, nikada nikome od njih, zbog takve »oštrine«
— ni dlaka s glave ne bi falila. Ali, šta da radim, i kako da šutim, kad jednome takvome nije malo što ga ne diram, nego još on — u ovoj istoj novini — bezobrozno dira mene:
»U Press centru prisustvujemo predstavljanju novog Udruženja književnika. Imaju iste planove koje smo mi (Lešić, Mahić, Kapidžić) već uveliko realizovali pod granatama, dok nam nisu oteli Dom pisaca. Zašto onda 'novo' udruženje? (Goran Simić, Neko mora ugasiti svjetlo, Sedmodnevnik, Oslobodenje, 20. 6.1993)
Pošto momak veoma dobro zna koliko i o čemu laže, zbog čitalaca valja kazati da su se oni gore rečeni »mi« brinuli uglavnom o sklanjanju dupeta od eventualne vojne obaveze, nabavci cigara za pisce—pušače, o proslavi, stogodišnjice Ive Andrića (dok Drinom plutaju bošnjački leševi), o otvaranju kafane u Domu pisaca...
Opet samo zbog čitalaca — jer i tu đubre zna koliko laže — valja kazati da novoformirano Društvo pisaca Republike BiH, riječju i djelom, polazi od stava da istinsko pitanje nije šta Bosna može učiniti za pisce, nego šta pisci mogu učiniti za Bosnu. Za razliku od »Udruženja« (u kome se G.S., po logici »kriznih štabova« s početka rata, bio samopostavio za »generalnog sekretara«, prdimahovina jedna) ovo je Društvo pisaca »siromašnije« za stotinjak četnika medu kojima je i desetak književnih minorusa, a krupnih paljanskih glavešina (Radovan Karadžić, Nikola Koljević, Vojislav Maksimović, Ljubomir Zuković, Miroslav Toholj, Todor Dutina, Neđo Šipovac, itd. itd.).
Nismo, naravno mi očekivali da će ove zlikovce iz Udruženja književnika BiH izbaciti onaj koji njihova zločinstva imenuje »vandalizmom s brda«, ali kad se isti potom tobože čudi i pita »zašto novo Udruženje?— bezobrazluk je i drskost kakvu naše iskustvo ne poznaje
